Бо қарори Ҳукумати 

Ҷумҳурии Тоҷикистон

аз "1" марти соли 2019, № 93
тасдиқ шудааст

Барномаи

рушди металлургияи ранга ва сиёҳ дар Ҷумҳурии 

Тоҷикистон барои давраи то соли 2025 

Муқаддима
1. Соҳаи кӯҳӣ – металлургӣ яке аз соҳаҳои стратегии иқтисодиёти ҷумҳурӣ буда, нақши он аз бунёди корхонаҳои коркарди маъданҳои кӯҳӣ ва металлургӣ, ки рушди минбаъдаи иқтисодиёти ҷумҳурӣ ва баланд бардоштани қобилияти содиротии мамлакатро таъмин мекунанд, иборат мебошад.

2. Барномаи рушди металлургияи ранга ва сиёҳ дар Ҷумҳурии Тоҷикистон барои давраи то соли 2025 (минбаъд - Барнома) мутобиқи супоришҳое, ки аз паёми Президенти Ҷумҳурии Тоҷикистон, Пешвои миллат, муҳтарам Эмомалӣ Раҳмон аз 23 апрели соли 2014 бармеоянд, таҳия карда шудааст.

3. Дар Барнома ҳуҷҷатҳои асосии стратегӣ, ба монанди Стратегияи миллии рушди Ҷумҳурии Тоҷикистон барои давраи то соли 2030, Барномаи миёнамуҳлати рушди Ҷумҳурии Тоҷикистон барои солҳои 2016-2020, Барномаи давлатии мусоидат ба содирот ва воридотивазкунии Ҷумҳурии Тоҷикистон барои солҳои 2016-2020 ва Стратегияи рушди саноат дар Ҷумҳурии Тоҷикистон  барои давраи то соли 2030 ба инобат гирифта шудаанд.

4. Металлургияи ранга — соҳаи металлургия, ки истихроҷ, бойгардонии маъданҳои металлҳои ранга ва гудозиши металлҳои ранга ва хӯлаҳои онҳоро дар бар мегирад. Аз рӯи хосиятҳои физикӣ ва таъинот металлҳои рангаро шартан ба металлҳои рангаи вазнин (мис, сурб, руҳ, сурма, қалъагӣ, никел) ва сабук (алюминий, титан, манган) ҷудо кардан мумкин аст. Дар асоси ин тақсимот металлургияи металлҳои сабук ва металлургияи металлҳои вазнин фарқ карда мешавад.

5. Металлургияи сиёҳ — соҳаи саноати вазнин, ки аз рӯи технология ва шакли ташкилӣ корхонаҳои истихроҷ, бойгардонии маъдан ва ашёи ғайримаъдан, истеҳсоли масолеҳи оташбардор, маҳсулоти саноати коксу кимиёвӣ, чӯян, пӯлод, прокат, феррохӯлаҳо, лӯлаҳои пӯлодӣ ва чӯянӣ, инчунин маҳсулоти коркарди минбаъда (комапайвасти релсҳо, тунукаи оҳанин, оҳани бо рӯҳ рӯйкашшуда) ва хокаҳои филизии металлҳои сиёҳро муттаҳид менамояд. Металлургияи сиёҳ асоси рушди мошинсозӣ (аз се як ҳиссаи металли гудохташуда дар мошинсозӣ истифода мешавад) ва сохтмон (аз чор як ҳиссаи металл дар сохтмон истифода мешавад) мебошад. Ашёи хоми асосӣ барои истеҳсоли металлҳои сиёҳ маъдани оҳан ва маргансдор, ангишти коксшаванда ва маъдани металлҳои легиркунанда мебошанд. 
6. Нишондиҳандаҳои асосии стратегии рушди металлургияи сиёҳ ва ранга ворид намудани инноватсия ҷиҳати ташкил намудани корхонаҳо бо даври пурра ва мусоидат намудан барои азнавсозии технологии корхонаҳои амалкунанда, ташкили шароити мусоид барои сармоягузории мустақим, таъмини захираҳо, зиёд кардани иқтидори содиротии мамлакат ва таъмини корхонаҳо бо захираи кадрҳои баландихтисос мебошанд.

7. Металлургияи ранга ва сиёҳ яке аз соҳаҳои заминавии иқтисодиёти ҷумҳурӣ буда, дар ташаккули нишондиҳандаҳои макроиқтисодӣ нақши муҳим доранд. 
8. Рушди металлургияи ранга ва сиёҳи ҷумҳурӣ ба манбаи бузурги ашёи хом ва талаботи рӯзафзун ба металлҳои ранга дар тамоми ҷаҳон замина мегирад. Айни замон металлургияи ранга дар Тоҷикистон аз истеҳсоли алюминийи аввалия, сурб ва сурмаи металлӣ, хокаҳои бойгардонидашудаи сурбу руҳ, сурма, мис ва сурбу нуқра иборат мебошад. Фаъолияти корхонаҳои ин соҳа асосан ба содироти хокаҳои бойгардонидашудаи канданиҳои фоиданок равона карда шудааст. Дар Барнома амалӣ намудани чораҳои маҷмӯӣ ҷиҳати кам кардани ҳиссаи содироти маҳсулот дар шакли хокаи бойгардонидашуда ва коркарди маҷмӯии ашёи минералӣ то маҳсулоти ниҳоӣ дар ҳудуди мамлакат пешбинӣ шудааст. 

9. Металлургияи сиёҳ дар муқоиса бо металлургияи ранга дар иқтисодиёти ҷумҳурӣ ҷойи нисбатан ноаёнро ишғол намояд ҳам, ин соҳа метавонад дар рушди иқтисодиёти мамлакат, аз ҷумла сохтмони иншооти ватанӣ, ҳамчун истифодабарандаҳои бузурги прокати металлӣ саҳми назаррас гузорад.

10. Дар мавриди заминаи ашёи хоми минералии ҷумҳурӣ бинобар сабаби ба қадри кофӣ маблағгузорӣ нагардидани корҳои иктишофи геологӣ афзоиши захираҳо ва тайёр намудани захираҳои дурнамои металлҳои ранга ва сиёҳ паст рафт. 
11. Мутобиқи қарорҳои Ҳукумати Ҷумҳурии Тоҷикистон аз 3 декабри соли 2011, №599 ва аз 23 августи соли 2016, №369  мувофиқан Барномаи давлатии рушди соҳаи геологияи Ҷумҳурии Тоҷикистон барои солҳои 2012-2020 ва Нақшаи чорабиниҳо оид ба солимгардонии вазъи молиявию иқтисодии корхонаи воҳиди давлатии «Ширкати Алюминийи Тоҷик» барои солҳои 2016-2018 тасдиқ гардиданд, ки тибқи онҳо дар қатори дигар канданиҳои фоиданок васеъ намудани захираи ашёи хоми минералии металлҳои ранга ва сиёҳ ва чорабиниҳо оид ба зиёд намудани ҳаҷми истеҳсоли алюминий пешбинӣ шудааст. Бинобар ин, дар Барномаи мазкур роҳҳои ҳалли ин масъалаҳо мавриди баррасӣ қарор дода нашуданд. 

2. Таҳлили ҳолати воқеии металлургияи ранга ва сиёҳ 

дар ҷумҳурӣ ва зарурати қабули Барнома 

12. Металлургияи ранга ҳамчун соҳаи заминавӣ дар рушди иқтисодиёти ватанӣ саҳми назаррас мегузорад. Саҳми он дар маҷмӯи маҳсулоти дохилии ҷумҳурӣ дар соли 2018 5,7 фоизро ташкил дод.

13. Айни замон дар ҷумҳурӣ конҳои сурбу руҳи «Зарнисор», «Пайбулок» ва «Зарнисори Шимолӣ», сурмаю симоби «Ҷиҷикрут», сурбу нуқраи «Конимансури Шарқӣ» ва «Ғарбӣ» коркард карда мешаванд, инчунин азхудкунии конҳои сурмаю тиллои «Кончоч» ва «Туркпарида», волфрами «Майхура», қалъагии «Мушкистон» ва «Пасируд» ба нақша гирифта шудааст. 

14. Дар Тоҷикистон конҳои мис ба қайд гирифта нашудаанд, тамоми захираҳои дар тавозунбудаи мис ба конҳои маҷмӯии мисдор, аз ҷумла дар конҳои «Тарор», «Зарнисор», «Зарнисори Шимолӣ» ва «Пайбулок», мансубанд.

15. Баъд аз соли 2000 дар таркиби маҳсулоти саноатии мамлакат таносуби баъзе соҳаҳо ва корхонаҳои азими саноатӣ тағйир ёфт. Барои мисол соли 2000 саҳми соҳаи саноати маъданҳои кӯҳӣ дар таркиби маҳсулоти саноатӣ 1,05 фоизро ташкил медод, ки ин нишондиҳанда дар соли 2018 аз ҳиссаи соҳаҳои маъданҳои кӯҳӣ 24,8 фоизро ташкил дод. 

Ҳаҷми истеҳсоли маҳсулоти саноатӣ дар соҳаи маъданҳои кӯҳӣ ва металлургияи ранга дар давраи солҳои 2010 -2018 (ҳазор сомонӣ) бо дар назар доштани ҳаҷми истеҳсоли маҳсулоти  корхонаи воҳиди давлатии  «Ширкати Алюминийи Тоҷик»

Аз ҷумла соҳаи металлургияи ранга:

Ҳиссаи корхонаҳои соҳа дар маҷмӯӣ маҳсулоти саноатии ҷумҳурӣ

Ҳаҷми истеҳсоли хокаҳои бойгардонидашуда 

дар солҳои 2007-2018 (ҳазор тонна)

16. Захираҳои конҳои асосии металлҳои ранга ва сиёҳ ба ҳолати 1 январи соли 2018 дар ҷадвали зерин оварда шудаанд.

	№

№ р/т
	Номгӯи конҳо
	Маъдан

(ҳазор тонна)
	Захираи металлҳо категорияҳои С1+С2 (ҳазор тонна)

	
	
	
	Файзнокии миёнаи металлҳо дар маъдан (фоиз)

	
	
	
	Сурб
	Руҳ
	Мис
	Вол

фрам
	Қал-ъагӣ
	Оҳан
	Сур-

ма

	1
	Пайбулоқ
	921,0
	34,4
	38,3
	0,245
	-
	-
	-
	-

	
	
	
	3,7
	4,1
	0,02
	-
	-
	-
	-

	2
	Зарнисори Шимолӣ
	43670,3
	843,7
	992,1
	17,4
	-
	-
	-
	-

	
	
	
	1,9
	2,2
	0,04
	-
	-
	-
	-

	3
	Зарнисор
	24825,4
	415,2
	563,7
	15,2
	-
	-
	-
	-

	
	
	
	1,6
	2,2
	0,06
	-
	-
	-
	-

	Ҳамагӣ: 
	69416,7
	1293,4
	1594,1
	33,0
	-
	-
	-
	-

	
	
	1,8
	2,2
	0,04
	-
	-
	-
	-

	4
	Ҷиҷикрут
	7279,5
	
	-
	-
	-
	-
	-
	320,8

	
	
	
	
	-
	-
	-
	-
	-
	4,4

	5
	Тарор
	11798,7
	-
	-
	95,9
	-
	-
	-
	-

	
	
	
	-
	-
	0,8
	-
	-
	-
	-

	6
	Конимансури шимолию ғарбӣ
	44622,0
	378,1
	27,7
	80,0
	-
	-
	-
	-

	
	
	
	0,8
	0,06
	0,18
	-
	-
	-
	-

	7
	 Майхура 
	1554,0
	-
	21,4
	1,4
	15,351
	-
	-
	-

	
	
	
	-
	1,3
	0,09
	1,0
	-
	-
	-

	8
	 Кончоч (Шахкон)
	3990,0
	
	-
	-
	-
	-
	-
	268,0

	
	
	
	
	-
	-
	-
	-
	-
	6,7

	9
	Шоқадам-булоқ
	59670,0
	-
	-
	-
	-
	
	23570,0
	-

	
	
	
	-
	-
	-
	-
	
	39,5
	

	10
	Мушкистон 
	9045,0
	-
	-
	45,9
	-
	50,1
	-
	-

	
	
	
	-
	-
	0,5
	-
	0,5
	-
	-


17. Новобаста аз таъминоти корхонаҳои истихроҷи маъдан бо захираҳо, дар масъалаҳои азхудкунии саноатӣ ва азнавистеҳсолкунии манбаъҳои ашёи хоми минералӣ камбудиҳо ҷой доранд. Камбудиҳои асосӣ инҳо мебошанд:
 - омӯзиши нопурраи геологоию иктишофӣ, геологию ҷустуҷӯии ҳудудҳои алоҳида бо иқтидори баланди дурнамои захираҳои канданиҳои фоиданок (ноҳияи Кӯҳистони Мастчоҳ ва Вилояти Мухтори Кӯҳистони Бадахшон);

- ба охир расидани манбаъҳои ашёи хоми корхонаҳои амалкунанда, ки истихроҷи маъданҳои сурбу руҳдор ва сурбу нуқрадорро амалӣ менамоянд (конҳои «Пайбулоқ» ва «Конимансури Шарқӣ»);

- фарқияти калон байни корҳои иктишофи геологӣ ва истихроҷи маъдан (дар ҷумҳурӣ ба як фаъолияти иктишофи геологӣ се фаъолияти истихроҷи маъдан рост меояд);

- сатҳи пасти истифодаи маҷмӯӣ ва коркарди нокифояи маъдан (то шакли хокаи бойгардонидашуда), самаранокии нишондиҳандаҳои азхудкунии конҳоро коҳиш медиҳанд;
- бо сабаби мураккабии раванди иҷозатномадиҳӣ аз худ нагардидани конҳои дақиқ омӯхташуда (майдони кони сурмаю симобдори Шинг-Моғиён).

18. Барои ҳалли масъалаҳои дар боло зикргардида, инчунин азхудкунӣ ва сохтмони корхонаҳои нави истихроҷ ва коркарди маъданҳои кӯҳӣ бо қарорҳои Ҳукумати Ҷумҳурии Тоҷикистон аз 28 феврали соли 2015, №109 «Дар бораи Номгӯи қитъаҳои қаъри замин, ки барои  омӯзиши  геологии  канданиҳои  фоиданок  ба  озмун  бароварда
мешаванд» ва аз 28 феврали соли 2015, №110 «Дар бораи Номгӯи қитъаҳои қаъри замине, ки барои истихроҷи канданиҳои фоиданок ба озмун бароварда мешаванд» номгӯйи кон ва зуҳурот барои эълон намудани озмун барои гирифтани ҳуқуқи истифодаи қаъри замин тасдиқ гардиданд. 
19. Дар соҳаи металлургияи рангаи ҷумҳурӣ дар заминаи захираҳои иктишофгардидаи конҳои сурбу руҳ, сурма, сурбу нуқра ва қалъагӣ корхонаҳои бойгардонии кӯҳӣ сохта шуданд, аз ҷумла комбинатҳои ҷамъияти дорои масъулияти маҳдуди «Ширкати саноати кӯҳии Тоҷикистону Хитой» бо иқтидори истеҳсолии коркарди 2,5 млн тонна маъдан дар як сол, ҷамъияти дорои масъулияти маҳдуди корхонаи муштараки «Зарафшон» бо иқтидори истеҳсолии коркарди 2 млн тонна маъдан дар як сол, ҷамъияти дорои масъулияти маҳдуди муштараки Тоҷикистону Америка «Комбинати бойгардонии кӯҳии Анзоб» бо иқтидори истеҳсолии коркарди 460 ҳазор тонна маъдан дар як сол, ҷамъияти саҳомии кушодаи «Комбинати бойгардонии кӯҳии Адрасмон» бо иқтидори истеҳсолии  коркарди 350 ҳазор тонна маъдан дар як сол, ҷамъияти дорои масъулияти маҳдуди «Броадтек Тоҷикистон Майнинг Инвестмент Лимитед» бо иқтидори истеҳсолии коркарди 75 ҳазор тонна маъдан дар як сол.

20. Иқтидорҳои истеҳсолии корхонаҳои асосӣ, ба истиснои ҷамъияти дорои масъулияти маҳдуди «Ширкати саноати кӯҳии Тоҷикистону Хитой» ва ҷамъияти дорои масъулияти маҳдуди корхонаи муштараки «Зарафшон», бо иқтидори пурра фаъолият накарда истодаанд. Дар соли 2017 истифодаи иқтидорҳои истеҳсолӣ дар ҷамъияти дорои масъулияти маҳдуди муштараки Тоҷикистону Америка «Комбинати бойгардонии кӯҳии Анзоб» 80 фоизро ташкил дод, ҷамъияти саҳомии кушодаи «Комбинати бойгардонии кӯҳии Адрасмон» ва ҷамъияти дорои масъулияти маҳдуди «Броадтек Тоҷикистон Майнинг Инвестмент Лимитед»  то айни замон фаъолият надоранд.
21. Истифодаи ғайрисамараноки иқтидорҳои корхонаҳои саноатӣ ва паст шудани ҳаҷми истеҳсолоти корхонаҳои саноати маъданҳои кӯҳӣ бо далелҳои зерин муайян карда мешавад:

- кам гардидани захираҳои конҳои амалкунанда;

- ҳаҷми нокифояи корҳои иктишофӣ геологӣ ва суръати пасти афзоиши захираҳои муҳими канданиҳои фоиданок; 
- баланд будани арзиши аслии истихроҷу истеҳсоли маъдани молӣ дар натиҷаи бефосила бад гардидани шароити кӯҳӣ - геологӣ ва кӯҳӣ – техникии конҳои истифодашаванда, аз ҷумла афзоиши жарфи мавзеи корҳо, баланд шудани фишори кӯҳӣ ва обҳои зеризаминӣ, инчунин коҳиш ёфтани сифати канданиҳои фоиданок;
- норасогии воситаҳои асосӣ ва гардон дар корхонаҳои истихроҷ барои нигоҳдорӣ ва рушди истеҳсолот бинобар сабаби сатҳи баланди таваррум, боло рафтани нарх ва тарифҳо барои хизматрасониҳо;

- суръати пасти пешрафти техникӣ дар корхонаҳои саноати маъданҳои кӯҳӣ.

22. Солҳои охир аз тарафи ҷамъиятҳои дорои масъулияти маҳдуди «Ширкати саноати кӯҳии Тоҷикистону Хитой» ва «Ширкати металлургии Анзоб» корхонаҳои металлургӣ ба истифода дода шуданд:

- заводи коркарди хокаи бойгардонидаи сурби ҷамъияти дорои масъулияти маҳдуди «Ширкати саноати кӯҳии Тоҷикистону Хитой»  бо иқтидори истеҳсолии 50 ҳазор тонна сурби металлӣ дар як сол; 

- заводи коркарди хокаи бойгардонидаи сурмаи ҷамъияти дорои масъулияти маҳдуди муштараки Тоҷикистону Америка «Комбинати бойгардонии кӯҳии Анзоб» бо иқтидори истеҳсоли 2,5 ҳазор тонна сурмаи металлӣ дар як сол. 

23. Ҷамъиятҳои дорои масъулияти маҳдуди «Ширкати саноати кӯҳии Тоҷикистону Хитой» ва корхонаи муштараки «Зарафшон» сохтмони хатҳои технологии навро ба нақша гирифтаанд: 
- барои коркарди хокаҳои бойгардонидаи мису руҳдори ҷамъияти дорои масъулияти маҳдуди «Ширкати саноати кӯҳии Тоҷикистону Хитой» бо иқтидори истеҳсолии 50 ҳазор тонна руҳ ва то 3000 тонна мис дар як сол;

 - барои коркарди хокаҳои бойгардонидаи мису тиллодори ҷамъияти дорои масъулияти маҳдуди корхонаи муштараки «Зарафшон» бо иқтидори истеҳсолии  то 5000 тонна мис дар як сол. 

24. Ҷамъияти дорои масъулияти маҳдуди «Ширкати металлургии Анзоб» ба нақша гирифтааст, ки иқтидори истеҳсолии заводи амалкунандаро то ба 5000 тонна сурмаи металлӣ дар як сол расонад. 

25. Барои азхудкунии конҳои иктишофгардида аз тарафи Ҳукумати Ҷумҳурии Тоҷикистон ба ҷамъияти саҳомии пӯшидаи  «Талко Голд» барои ҳуқуқи коркарди конҳои «Кончоч» (Шахкон) ва «Чулбоӣ» ва ба ҷамъияти дорои масъулияти маҳдуди «Талко Флюорит» барои ҳуқуқи коркарди кони «Майхура» иҷозатнома дода шудааст. Азхудкунии конҳои мазкур дар марҳилаи таҳияи ҳуҷҷатҳои лоиҳавӣ- сметавӣ қарор дорад.

26. Дар соҳаи саноати металлургияи сиёҳ ҷамъияти дорои масъулияти маҳдуди «Комбинати металлургии Тоҷикистон» фаъолият менамояд, ки барои истихроҷ ва коркарди маъдани кони «Шоҳкадамбулоқ»-и ноҳияи Ашт пешбинӣ гардида, дар заминаи захираҳои он сохтмони фабрикаи бойгардонӣ ба нақша гирифта шудааст. 
27. Дар ҷумҳурӣ металлургияи сиёҳ ҳамчун металлургияи «хурд» низ мавҷуд аст, ки барои коркарди партовҳои заводҳои мошинасозию коркарди металлҳо ва оҳанпора аз тарафи соҳибкорони инфиродӣ ба роҳ монда шудааст. 

28. Омили рушди иқтисодии Ҷумҳурии Тоҷикистон дар бахши саноат рушди афзалиятноки металлургияи ранга ва сиёҳ дар асоси коркарди маҷмӯии ашёи хоми минералӣ ва ташкили истеҳсолоти маҳсулоти ниҳоӣ мебошад. Амалӣ намудани ин ҳадафҳо зарурати қабули Барномаи мазкурро муайян менамояд.

3. Сармоягузории саноати маъданҳои кӯҳӣ
29. Солҳои охир дар Ҷумҳурии Тоҷикистон таваҷҷуҳи давлат ба рушди устувори соҳаҳои саноати коркард равона гардида, дар ин самт маҷмӯи чораҳо андешида шудаанд, ки афзалиятнокии ин соҳаҳоро барои ҷалби сармоягузорӣ таъмин мекунанд.
Сармоягузорӣ дар саноати маъданҳои кӯҳӣ дар давраи солҳои 2007 -2018 (миллион доллари ИМА)

30. Ҳамзамон ба сифати фишанги иқтисодии ҳавасмандгардонии раванди ҷалби сармоягузориҳо мутобиқи қонунҳои Ҷумҳурии Тоҷикистон «Дар бораи сармоягузорӣ» ва «Дар бораи созишномаҳои сармоягузорӣ» нисбат ба сармоягузорон имтиёзҳо оид ба андозбандӣ ва кафолатҳои давлатӣ амалӣ карда мешаванд. Фишангҳои иқтисодии ҳавасмандгардонӣ асосан ба сармоягузороне равона шудаанд, ки лоиҳаҳои пешниҳоднамудаи онҳо ба рушди соҳаҳои коркард дар асоси технологияҳои нави истеҳсоли маҳсулоти рақобатпазир равона карда шудаанд.

4. Мақсад, вазифаҳои асосӣ ва чорабиниҳои Барнома
31. Мақсади Барнома рушди босуботи металлургияи ранга ва сиёҳи ҷумҳурӣ дар мавриди рушди мутавозини заминаи ашёи хоми минералӣ барои таъмини талаботи ҷорӣ ва дурнамои иқтисодиёти ҷумҳурӣ мебошад.
32. Вазифаҳои асосии Барнома аз инҳо иборатанд:

- ҷалби сармоя бо мақсади ташкили истеҳсолоти инноватсионии рақобатпазир, васеъ намудани номгӯй ва зиёд намудани ҳиссаи маҳсулоти ниҳоии дорои арзиши баланди иловашуда;

- навсозӣ, таҷдид ва ба кор андохтани корхонаҳои амалкунандаи бойгардонии кӯҳӣ; 
- сохтмони саривақтию пайиҳам ва ба истифода додани иншооти нави самараноки металлургӣ ва маҷмааҳои бойгардонии кӯҳӣ;

- азхудкунии конҳои нав, таъмини эҳтиёҷоти соҳаҳои истихроҷи иқтисодиёт бо ашёи хоми минералӣ ва азнавистеҳсолкунии захираҳои ашёи хоми минералӣ дар ҳаҷмҳое, ки ҳалли масъалаҳои корхонаҳои азимро таъмин мекунанд;

- тайёр намудани мутахассисони маҳаллӣ ва зиёд намудани шумораи мутахассисони соҳаи саноати маъданҳои кӯҳӣ ва металлургӣ, инчунин таъмини соҳа бо захираҳои меҳнатии ихтисосманд, аз  ҷумла дорои маълумоти миёнаи техникӣ.

33. Чорабиниҳои асосӣ дар замимаи Барнома оварда шудаанд. Чорабиниҳои дар Барнома банақшагирифташуда барои истифодаи пурраи иқтидорҳои амалкунанда оид ба истихроҷ ва бойгардонии маъданҳои металлҳои ранга ва сиёҳ, ташкили иқтидорҳои иловагӣ оид ба коркард ва истеҳсоли маҳсулоти ниҳоӣ имконият медиҳанд.

5. Таъмини молиявии Барнома

34. Ҳаҷми сармоя ба лоиҳаҳои кӯҳию металлургӣ дар ҳафт соли наздик бояд маблағи 2,73 миллиард сомониро ташкил диҳад. Дар доираи амалигардонии Барнома ташкили 3023 ҷойи корӣ ба нақша гирифта шудааст.
35. Маблағҳои молиявии худӣ ва ҷалбшаванда (маблағгузории буҷетӣ пешбинӣ нашудааст) барои амалисозии Барнома дар ҷадвали зерин оварда шудаанд.

ҳазор сомонӣ
	Номгӯи корхона
	Ҳаҷми сармоя 

	Ҷамъияти дорои масъулияти маҳдуди  «Ширкати саноати кӯҳии Тоҷикистону Хитой»
	272500,0

	Ҷамъияти дорои масъулияти маҳдуди корхонаи муштараки «Зарафшон»
	283500,0

	Ҷамъияти саҳомии кушодаи «Комбинати бойгардонии кӯҳии  Адрасмон»
	183500,0

	Ҷамъияти дорои масъулияти маҳдуди  «Ширкати металлургии Анзоб»
	47250,0

	Ҷамъияти саҳомии пӯшидаи «Талко Голд»
	1713100,0

	Ҷамъияти дорои масъулияти маҳдуди  «Броадтек Тоҷикистон Майнинг Инвестмент лимитед»
	31000,0

	Дигар сармоягузориҳо
	229250,0

	Ҳамагӣ
	2732200,0


6. Натиҷаҳои пешбинишаванда дар натиҷаи амалисозии Барнома
36. Ҳангоми татбиқи Барнома натиҷаҳои зерин ба даст оварда мешаванд:

- ба иқтидори лоиҳавии 50,0 ҳазор тонна сурб баровардани заводи металлургии ҷамъияти дорои масъулияти маҳдуди «Ширкати саноати кӯҳии Тоҷикистону Хитой»;

- сохтмон ва ба истифода додани хатҳои технологии истеҳсоли руҳу мис бо иқтидори 50 ҳазор тонна руҳ ва то 3000 тонна мис дар як сол дар заводи металлургии ҷамъияти дорои масъулияти маҳдуди «Ширкати саноати кӯҳии Тоҷикистону Хитой»;

- сохтмон ва ба истифода додани хати технологии истеҳсоли мис бо иқтидори  то 5000 тонна мис дар як сол аз тарафи ҷамъияти дорои масъулияти маҳдуди корхонаи муштараки «Зарафшон»;

- сохтмони навбати дуюми истеҳсоли сурмаи металлӣ бо иқтидори 2,5 ҳазор тонна аз тарафи ҷамъияти дорои масъулияти маҳдуди «Ширкати металлургии Анзоб»;

- навсозии хатти технологии фабрикаи бойгардонии кӯҳии ҷамъияти дорои масъулияти маҳдуди «Броадтек Тоҷикистон Майнинг Инвестмент Лимитед»; 

- барқарорсозии иқтидорҳои истеҳсолии ҷамъияти саҳомии кушодаи «Комбинати бойгардонии кӯҳии Адрасмон»;

- лоиҳакашӣ ва сохтмони фабрикаи бойгардонии кӯҳии коркарди маъданҳои сурмаю симобдори конҳои «Кончоч» (Шахкон) - и ноҳияи Айнӣ; 

- лоиҳакашӣ ва сохтмони фабрикаи бойгардонии кӯҳии  коркарди маъданҳои волфрамдори кони «Майхура»- и ноҳияи Варзоб; 

- лоиҳакашӣ ва сохтмони фабрикаи бойгардонии кӯҳии коркарди маъданҳои оҳандори кони «Шоҳқадамбулоқ»-и ноҳияи Ашт;

- амалӣ шудани азхудкунии конҳои нав, таъмин гардидани эҳтиёҷоти соҳаҳои истихроҷи иқтисодиёт бо ашёи хоми минералӣ дар ҳаҷмҳое, ки ҳалли масъалаҳои корхонаҳои азимро таъмин мекунанд.

37. Нишондиҳандаҳои умумии истеҳсолии корхонаҳои металлургияи ранга ва сиёҳ ва ҳаҷми истеҳсоли маҳсулоти ниҳоӣ барои давраи то соли 2025 дар ҷадвалҳои 1 ва 2 оварда шудаанд.

Нишондиҳандаҳои умумии 

истеҳсолии корхонаҳои металлургияи ранга ва сиёҳ барои давраи то соли 2025

Ҷадвали 1

	
	Номгӯи нишондиҳанда
	Воҳиди ченак


	2019
	2020
	2021
	2022
	2023
	2024
	2025
	Ҳамагӣ

	1
	Истеҳсоли молҳо
	млн сомонӣ
	3900,2
	4358,8
	4567,1
	4753,5
	4950,6
	5165,2
	5371,5
	33066,9

	2
	Фурӯши молҳо
	млн сомонӣ
	3898,3
	4320,4
	4564,3
	4750,4
	4947,2
	5161,5
	5367,4
	33009,5

	3
	Шумораи кормандон
	нафар
	5100
	5180
	6402
	6602
	7102
	7502
	8123
	(8123-5100=3023 нафар чои корӣ

	4
	Музди миёнаи меҳнат
	сомонӣ
	1894
	1924
	1943
	1981
	2000
	2014
	2046
	-

	5
	Ҳаҷми сармоягузорӣ
	млн .сомонӣ
	403,2
	405,1
	381,9
	384
	360,8
	397,7
	399,5
	2732,2


Эзоҳ:  маълумот ба дурнамои нишондиҳандаҳои корхонаҳои амалкунандаи соҳа асос ёфтааст. 

Истеҳсоли маҳсулоти ниҳоӣ то соли 2025

                                                                                               Ҷадвали 2

	
	Номгӯи корхона
	Воҳиди ченак
	2019
	2020
	2021
	2022
	2023
	2024
	2025
	Ҳамагӣ

	1
	Хокаи бойгардонидаи сурб

Хокаи бойгардонидаи руҳ
Хокаи бойгардонидаи мис

Сурби металлӣ
	тонна

тонна

тонна

тонна
	86450

168300

9180

31790
	86530

171600

9360

34969
	86700

174900

9540

38465
	86920

178200

9720

42312
	87100

181500

9900

46543
	87500

184800

10080

50000
	87500

184800

10080

50000
	608700

1244100

67860

294079

	2
	Хокаи бойгар-донидаи сурма
	тонна
	59564
	59861
	60161
	60462
	60764
	60068
	61373
	422253

	3
	Сурмаи металлӣ
	тонна
	2655
	2716
	2775
	2806
	2816
	2837
	2865
	19470

	4
	Хокаи бойгар-донидаи сурбу нуқра
	тонна
	-
	4500
	5400
	6300
	7200
	8100
	9000
	40500

	5
	а) Арматури сохтмонӣ
б) Кунҷаки металлӣ
в) Сими металлӣ
	ҳазор тонна

ҳазор тонна

ҳазор тонна
	38,0

12,0

8.5
	42,0

14,0

10,0


	43,0

15,0

12.0
	44,0

15,0

12,0
	45,0

16,0

14,0
	45,0

16,0

14,0
	45,0

16,0

14,0
	302

104

84,5


7. Хулоса

38. Барномаи мазкур ҳамчун ҳуҷҷати раҳнамо шароити мусоидро барои рушди саноати кӯҳӣ-металлургӣ бо мақсади таъмини истиқлолияти иқтисодии Тоҷикистон ҷиҳати ҳалли масъалаҳои муҳими иҷтимоӣ, аз ҷумла зиёд намудани пардохти андозҳо ва дигар пардохтҳои ҳатмӣ ба буҷети давлатӣ, афзоиши иқтидори содиротии Тоҷикистон аз рӯи металлҳои ранга ва сиёҳ, қонеъ гардонидани эҳтиёҷоти бозори дохилии металл дар соҳаи мошинсозӣ, ташкили ҷойҳои кории нав, сохтмони инфрасохтори замонавӣ ва ба паст намудани сатҳи камбизоатии аҳолӣ шароит фароҳам меорад.
39. Дар ояндаи наздик ҳавасмандгардонии андозию буҷетӣ барои рушди саноат, махсусан соҳаҳое, ки ба коркарди аввалияи ашёи хоми маъданҳои кӯҳӣ дар фабрикаҳои бойгардонии кӯҳӣ алоқамандӣ доранд, аҳамияти хоса пайдо мекунад. 

40. Воситаҳои муҳимтарини танзими давлатӣ барои зиёд намудани вазни қиёсии маҳсулоти тайёр дар ҳаҷми умумии маҷмӯи маҳсулоти саноатӣ равона карда мешаванд.

Замима

ба Барномаи рушди металлургияи ранга ва сиёҳ дар Ҷумҳурии Тоҷикистон 

барои давраи то соли 2025 

Нақшаи чорабиниҳо
	№
	Номгӯи чорабиниҳо
	Муҳлат
	Иҷрокунандагон

	1
	Ҷалби сармоя бо мақсади ташкили истеҳсолоти инноватсионии рақобатпазир, васеъ намудани номгӯй ва зиёд намудани ҳиссаи маҳсулоти ниҳоӣ дорои арзиши баланди иловашуда


	то соли 2025 
	Вазорати саноат ва технологияҳои нави Ҷумҳурии Тоҷикистон,

Кумитаи давлатии сармоягузорӣ ва идораи амволи давлатӣ, корхонаҳои саноати маъданҳои кӯҳии ҷумҳурӣ

	2
	Ба иқтидори лоиҳавии  то 50,0 ҳазор тонна сурб баровардани заводи металлургии ҷамъияти дорои масъулияти маҳдуди «Ширкати саноати кӯҳии Тоҷикистону Хитой»


	то соли 2023
	Вазорати саноат ва технологияҳои нави Ҷумҳурии Тоҷикистон, Ҷамъияти дорои масъулияти маҳдуди «Ширкати саноати кӯҳии Тоҷикистону Хитой» 

	3
	Сохтмон ва ба истифода додани хатҳои технологии истеҳсоли руҳу мис бо иқтидори то 50,0 ҳазор тонна руҳ ва то 5000 тонна мис дар як сол дар заводи металлургии ҷамъияти дорои масъулияти маҳдуди «Ширкати саноати кӯҳии Тоҷикистону Хитой»


	то соли 2024
	Вазорати саноат ва технологияҳои нави Ҷумҳурии Тоҷикистон ва Ҷамъияти дорои масъулияти маҳдуди «Ширкати саноати кӯҳии Тоҷикистону Хитой» 

	4
	Сохтмон ва ба истифода додани хати технологии истеҳсоли то 5000 тонна мис аз ҷониби ҷамъияти дорои масъулияти маҳдуди корхонаи муштараки «Зарафшон»


	то соли 2022
	Вазорати саноат ва технологияҳои нав и Ҷумҳурии Тоҷикистон ва Ҷамъияти дорои масъулияти маҳдуди корхонаи муштараки «Зарафшон» 


	5
	Сохтмони навбати дуюми истеҳсоли сурмаи металлӣ бо иқтидори 2,5 ҳазор тонна аз тарафи ҷамъияти дорои масъулияти маҳдуди «Ширкати металлургии Анзоб»


	то соли 2022
	Вазорати саноат ва технологияҳои нав и Ҷумҳурии Тоҷикистон ва Ҷамъияти дорои масъулияти маҳдуди «Ширкати металлургии Анзоб»


	6
	Навсозии хатти технологии фабрикаи бойгардонии кӯҳии ҷамъияти дорои масъулияти маҳдуди «Броадтек Тоҷикистон Майнинг Инвестмент Лимитед»
	то соли 2022
	Вазорати саноат ва технологияҳои нави Ҷумҳурии Тоҷикистон, ҷамъияти дорои масъулияти маҳдуди «Броадтек Тоҷикистон Майнинг Инвестмент лимитед»


	7
	Барқарорсозии иқтидорҳои истеҳсолии Ҷамъияти саҳомии кушодаи «Комбинати бойгардонии кӯҳии Адрасмон»
	то соли 2025
	Вазорати саноат ва технологияҳои нави Ҷумҳурии Тоҷикистон, Кумитаи давлатии сармоягузорӣ ва идораи амволи давлатӣ ва Ҷамъияти саҳомии кушодаи «Комбинати бойгардонии кӯҳии Адрасмон»


	8
	Лоиҳакашӣ ва сохтмони фабрикаи бойгардонии кӯҳии коркарди маъданҳои сурмаю симобдори кони «Кончоч» (Шахкон) - и ноҳияи Айнӣ 
	то соли 2021
	Вазорати саноат ва технологияҳои нав и Ҷумҳурии Тоҷикистон ва  Ҷамъияти саҳомии пӯшидаи «Талко Голд»


	9
	Лоиҳакашӣ ва сохтмони фабрикаи бойгардонии кӯҳии коркарди маъданҳои волфрамдори кони «Майхура»- и ноҳияи Варзоб
	то соли 2022
	Вазорати саноат ва технологияҳои нав и Ҷумҳурии Тоҷикистон, ҷамъияти дорои масъулияти маҳдуди «Талко флюорит» 


	10
	Лоиҳакашӣ ва сохтмони фабрикаи бойгардонии кӯҳии коркарди маъданҳои оҳандори кони «Шоҳқадамбулоқ»-и ноҳияи Ашт
	то соли 2023
	Вазорати саноат ва технологияҳои нав и Ҷумҳурии Тоҷикистон, ҷамъияти дорои масъулияти маҳдуди «Ширкати металлургии Тоҷикистон» 

